
Facal no Dha do Chuid de Ghillean
QOga na Duthchadh.

LITIR T.

03, ‘illean, tha mi dol a dh’ innseadh na
firinn dhuibh, suil mu ’'n t-svoin, ce-
dhiu ghabhas sibh ga math no gu h-ole
GEBEES) o Tha fhios agam gu bheil an
thirinn, iomadh uair, gle shearbh 1i h-eisdeachd.
Ach mar a tha 'n sean-fhacal ag radh, “Is searbh
Cumaibh an
comhnuidh 'n ur cuimhne nach ann mar ocleas
ribh a tha mi idir. Ts fhada vaithe ghabhadh e.
Nan robh griain agam oirbh, dh’ fhoghnadh
dhomh cead 'ur coise a leigeil dhuibh, agus a
radh ruibh gu robh sibh 'n ur gillean gasda, agus
gu bu mhath a bha sibh a’ deanamh; agus dh’

a’ ghloir nach fhaodar eisdeachd.”

fhaodainn a bhith cinnteach gu rachadh sibh, air
a’ cheann mu dheireadh, do 'r n-dgite fhein, mar a
chaidh fear eiginn air an cuala sibh iomradh o
chionn fada. Tha mi labhairt ribh mar charaid.
Mar a tha ’n sean-fhacal ag radh, “Is math an
sgathan suil earaid.” Tha fios agam nach faigh
mi taing sam bith uaibh air son an fhirinn inns-
eadh dhuibh agus combairle na corach a thoeirt
oirbh. ¢ Comhairle caraid gun ijarraidh cha d
fhuair 1 rviamh am meas bu choir dhi” Nis,
Yillean, ma tha gus nach ’eil fics agaibh fein air,

-tha gibh 'n ur culaidh-mhagaidh aig moran anns

an duthaich. - Bha ’n dunaigh oirbh roimhe so,
ach tha 'n truaighe buileach oirbh a nis. Cha’n
4ill leibh bhiur lamh a chur ann an car cosnaidh.
’S ann a tha h-uile fear dhibh cho straiceil, ’s cho
spaideil, ’s ¢ho ard sron ’s ged bu leibh ionmhas
an domhain. Tha sibh cho lan de 'n mheud
mhoir’s a tha 'n tugh de 'n bhiadh. Co ach
sibhse! An uair bu choir dhuibh aodach bhur
cosnaidh a bhith oirbh, ’s a bhith gu dichiollach
ag obair, s ann a bhios sibh gu diomhanach &’
spaisdireachd air na cnoie, agus "ur lamhan thun
nan uvillean ann am pocaidean ’ur briogaisean.
Co ach sibhse le "ur briogaisean goirid, ’s le ’ur
stocainnean ballach, le ‘or botunnan, ’s le ’ur
n-adachan, ’s le "ur cotaichean, ’s le 'ur n-uairead-
airean, agus ‘ur athraichean ’s ’ur mathraichean,
a thog ’s a dh’ araich sibh, ’s a fhuair dragh gu
leor ribh, anns na luideagan, gun chomas aca dol
a mach air toll doruig am fianuis Criosduidh, a
Shabaid no Sheachduin! Faodaidh sibh ‘a radh
mar a thuirt am fear roimhe—* Mo stocainnean
fhin, agus mogain m’ athar.” Nam b’ ann a’ dol
do thaigh an Tighearna air latha na Sabaid a
bhiodh sibh ghabhainn ‘ur leithsgeul. Ach 's i
chuis a ’s bochda nach teid sibh ach ro ainneamh
a dh’ eisdeachd facail an Tighearna. Tha sibh
mar a bha 'm breitheamh o shean, gun eagal Dé,
gun urram do dhuine. Tha duil agaibh fhein gu
bheil sibh ’n ’ur daoine uaisle ; ach sibh nach ’eil.
TFeumaidh sibh a dhol bliadhna no dha do 'n
sgoil-mhodba mu 'n urrainn sibh a dhol an cuid-
eachd nan uaislean. Ach ma bhios sibh glic,
deanadach, measail oirbh fein, ciuin, siobhalta ris
gach neach, agus o’ gabhail comhairle ur leas o

gach neach.a bheir dhuibh i, ¢ha 'n eagal nach
fhaigh sibh air aghaidh. Nis, cho fad ’s is aithne
dhomhsa is e bruidhinn ecar a’s fhearr a ni sibh.
Neo-ar-thaing nach dean sibh bruidhinn ; agus
nan deanadh bruichinn feum cha b’ eagal duibh.
Tha 'n sean-fhacal ag radh, “Is minic a thainig
guth mor a balg fas” ¢“Is labhrach na builg
thas.” Thug mi fanear riamh o thainig cuimhne
thugam gur e 'm fear bu mho theireadh bu lugha
dheanadh. Tha na paipeirean naigheachd an
deigh ’ur ecinn a chur troimh a cheile.” Tha
moran mhearachd anns na paipeirean naigheachd ;
ach bheir sibhse barrachd mhbearachdan asda na
th” annta, do bhrigh nach aithne dhuibh an
O 'n a ni sibh bloidheachas leughaidh,
tha duil agaibh gur urrainn sibh deagh Bheurla a
labhairt. 'S e th’ ann, cha ’n ‘il aon chuid
Beurla no Gailiz agaibh. CGed a gheibheadh sibh
baile fearainn c¢ha b’ urrainn sibh comhradh a
chumail suas ann an Gailig fad ceathramh na
h-naire. Nach ’eil so nar ri ‘innseadh? Cha
tugainn bonn-a-h-ochd air fear sam bith a rugadh
’s a thogadh anns a Ghaidhealtachd mur a labhair
s mur a leugh e Gailig air neo-ar-thaing. Ach
tha sibh air fas cho Gallda anns gach doigh ’s gu
feum a' Ghailig fhein a bhitheas agaibh a bhith
(allda! Thachair fear dhibh, rium an latha
voimhe, agus thuirt mi, “Tha latha brisgha ann
an diugh, a Sheumais.” “Tha latha splendid ann
gun doubt. Nach ’eil na h-dpril showers air an
tulamh-fhagail cho moist 's gu bheil gach flower o’
togail an ceann ri teas na greine,” arsa Seumas.

leughadh.

% Am bheil iad air ghluasad agaibh,” arsa mise.
“Ma ta, cha 'n’eil. Tha Iain gle shleek o’n a
ghabh e’n inflamation anns na lungs toiseach
Mherch.
cha 'n ’eil eppetite idir aige.
mor do m’ mhathair. Tha mi fhin car anaious
mu dheidhinn cuideachd.”
na briathran so eha mhor nach do leum mo nadur
orm. Thionndaidh mi air falbh, agus db’ fhag
mi ann an sid e. Nis, 'illean, an cuala siblh riamh
a leithid so de Ghailig aig ’'ur n-athraichean, no
aig 'ur seanairean? Sibh nach cuala. Tha mi
creidsinn gur anns a bhaile-mhor a dh’ ionnsaich
gibh an doigh labhairt so, mar a dh’ ionnsaich
sibh iomadh ecleachdadh eile a b’ fhearr dhaoibh
uaibh na agaibh. ~ Chuala mise mu na b-uile car
a bha sibh &’ cur dhibh anns a’ bhaile-mhor.  An
uair & bhiodh an obair latha seachad s a ghlan-
adh sibh sibh-fein, ’s a ghabhadh sibh cupan ti,
rachadh sibh gu ceann na drochaid, agus an wair
a bheireadh sibh greis mhath air seanachas
rachadh sibh do’n taigh-osda. Bhiodh sibh ann
an sin ri ol, ri comhradh amaideach, ’s ri baoth-

Tha e fuireach fiadhaich delicate, agus
Tha ¢ toirt concern

An uair a chuala mi

shugradh gus an iarradh fear an taigh-osda oirbh
aig aon uair deug a bhith 'gabhail a mach. Mar
50 bha sibh a’ cosg a h-uile sgillinn a bha sibh a
cosnadh. Nach mor a b’ fhearr dhuibh ma bha
tasdan no sia-sgillinn a chorr agaibh a chur anns
a’ bhanea, Tha 'n sean-fhacal ag radb, “Coisinn
mar is urrainn duit, ’s na cosg ach mar is eiginn
Tha 'n doigh agaibhse calg-dhireach an
'8 e 'th’ agaibhse, cosg mar is urr-

duit.”
aghaidh so.

ainn duit, ’s na coisinn ach mar is eiginn duit.
Nan robh eciall no mothachadh annaibh chuireadh
sibh an t-airgiod a tha sibh ag ol’s a’ caitheamh
ann an nithean eile gun fheum, dhachaidh thun
ur parantan. Cha bhi guth no ioraradh air
athair no air mathair, air piuthair no air brathair,
an uair a shuidheas sibh mu ’n bhord-oil.
Thachair athair fir dhibh rium latha, agus di’
fheoraich mi an robh e ’cluinntinn ciamar a bha
cuisean a dol le ‘'mhac. *“Ma ta,” ars’ esan, “tha
naire orm innseadh dhuibh nach d’ fhuair sinn
ach da litir uaithe o ’'n a dh’ fhalbh e, bhliadhna
’n earraich so 'chaidh. Tha sinn a’ cluinntinn o
dhaoine eile gu bheil e bed, slan. Cha do chuir e
fiu a’ phuinnd thi gu ‘mhathair o chionn bliadh-
na. Tha fhios aige gu bheil sinn gle éiseil anns
na bliadhnachan cruaidhe so, agus dh’ thaodadh e
bhith air poca mine no dha a chur thugainn,
Ma tha e cosnadh airgid cha 'n ’eil fhios againne
ciod e tha e ’deanamh ris. Ged tha mise 'gearain

" air mo mhac thin, tha e coltach gu bheil a cheart

uibhir a dh’ aobhar gearain aig athraichean eile.
Chuala mi gu bheil mac Aonghais Bhiin air a
dhel thun na dunach buileach. Ged a bha deagh
thuarasdal aige roimhe so cha do chuir e sgillinn
ma seach. Tha e nis na dhiol-deirce truagh, gun
an t-zodach sldn m’a dhruim, a’ falbh o shraid gu
sraid feuch an tachair fear-ditthchadh ris a bheir
dha sia-sgillinn no tasdan an iasad. B’ e sin
iasad caillich gun diasan an t-iasad a gheibheadh
esan. Tha mi’g radh ribh gu 'm bu cho math a
dh’ jomadh mathair is athair nach fhaca iad mae
no nighean riamh.” Ciod a their sibh ris a’ chuis
a nis? Na biodh duil agaibh gu soirbliich le mac
no le nighinn a bhios suarach mu athsir no mu
mhéthair. Thugaibh urram do ’r parantan.
Cuimhnichibh gur iomadh latha ’bha ’ur n-athr-
aichean flinch, salach, fuar, sgith an dm a bhith
ga 'r togail ’s ga ’'r ndrach. Cha b’ iad 'ur
mathraichean dad bu lugha fhuair de ’v dragh.
Ts iomadh latha is oidhche a dh’ altruim, s a
nigh, 's a ghlan, s a laimhsich iad sibh. Ma
dh’ fhaodte nach bi aca air son an dragha ach
Cha 'n fhaod a
bhith gu 'm bi sibhse 'n 'ur meadhon air ni cho
‘v n-ath-
raichean ’s *ur mithraichean a bhristeadh.

bron agus bristeadh-eridhe.
eucorach a dheanamh ri eridheachan

Cha bhi ’n corr eatorrainn an diugh, oir cha
mhath leam a bhith tuilleadh ’s trom oirbh anns
a’ cheud dol a mach. * Is fheairrde bri a breac-
adh agus gun a bristeadh.” Ma bhios mi bed a
bheag a db’ tine innsidh mi rud no dha eile
dhuibh nach misde sibh a chluinntinn.

Is mi bhur dearbh charaid,

Bopacmax A’ GmARAIDT.

Tha e muladach ri innseadh gu ’m bheil moran
dhaoine ann a tha ’gabhail a’ cheart uiread de,
thlachd ann an sgainnil, ann- am mi-chlit, ann
am breugan, ann an tuaileas, ann am mi-ran, ann
an cul-chaineadh, agus ann am farmad ’s a tha 'm
fitheach a’ gabhail anns na closnaichean marbha,
breuna, lan de dhroch bholtrach, a thachras ris
air a chuairt troimh 'n fhasach.

CAJB. XTXK,
“ A’ BHANAIS MHAGAIDIL”

NN an iomadh dbigh thainig mbran athare
achaidh air cleachdadh agus gnaths an
t-sluaigh o chionn tri fichead bliadhna, agus is e
aon de na h-atharrachaidhean so gu’n deachaidh
an cleachdadh risan cainte “a’ bhanais mhagaidh”
gu buileach air chil o chionu fada. Ma bha no
nach robh an cleachdadh so cumanta air feadh na
Gaidhealtachd gu Iéir, cha’n urrainn duinn a
radh; ach tha fhios againn gu’n robh e cumanta
gu ledr anns na h-Eilean an Tar fada roimh an
am air am bheil sinn ag iomradh. Agus ged a
bha e ann an tomhas mor air a dhol bés o chionn
tri fichead bliadhna, o'n a thachair e ann an co-
cheangal ris an sgeul a tha sinn ag aithris, agus
o’'n a bha e 'na mhathair-aobhair air cealgaireachd
agus eas-onair a’ mhaoir a thoirt gu soilleir gu
follais, cha bhiodh e as an rathad dhuinn beagan
fiosrachaidh a thoirt seachad m’a dheidhinn.

An vair a phos Tearlach roadh nighean a’
mhaoir, rinneadh, mar a bha cumanta gu ledr
anns an am, banais mhor dhaibh. Bha am maor
gu math air a dhoigh anns an am, agus ged nach
bitheadh, di’ fheumadh e, gvs cleachdadh na
duthchadh a chumail suas, &’ cheud bhanais a
bhiodh ’na thaigh a dheanamh cho mor ann an
cuideachd, agus cho pailt ann am biadh ’s
deoch ri banais sam bith a bhiodh anns an duth-
aich. Ach o'n a bha am maor agus a theaghlach
'o am meas fhein 1o ard os cionn a’ chumanta,
chuir iad rompa nach tugadh iand ecuireadh thun
na bainnse do neach sam bith ach do na daoine a
b’ thearr na chéile a bha anns an duthaich. Ise
a’ mheud-mhor a thug orra so a dheanamh, agus

an

mar is minic a thachair, chuir a’ mheud-mhor an

dunaigh mu ’n ¢inn ’s mu 'n casan air a’

cheann
mu dheireadh,

An uair a bhios cleachdadh sam bith fad uine
mhor cumanta am measg dhaoine, co dhiubh a
bhios e 'na chleachdadh math no ole, cha bhi iad
debdnach dealachadh ris; agus faodaidh an duine
a bhristeas air a bhith cinnteach gu 'n coisinn e
diumbadh gu ledr dha fhein. Bha ¢ 'na chleachd-
adh aig an dm ud gu 'm faigheadh a h-uile teagh-
lach a bheireadh scachad cuireadh gu hanais,
cuireadh o’n mhuinntir do’'n d’ thug iad cuireadh,
an uair a bhiodh banais aca. Agus o’n a bha am
maor ’s am baillidh ann an ughdarras ann an co-
cheangal ris na nithean a bhuineas do 'n bheatha
so, cha robh posadh, no eruinneachadh urramach
sam bith eile air nach biodh am maor agus am
baillidh, agus an teaghlaichean, nam b’ fhiach
leotha a dhol ann.

An uair a leughas daoine na briathran so their
iad gu 'n robh na Gaidbeil a bba bed o chionn
tri fichead bliadhna giodalach sodalach, brosgalach
ris na maoir, ris na baillidhean, agus ris na
h-uachdairean. Ach mar a tha ’n sean-thacal ag
radh, “Ts fhada bhios fear o’n taigh mu ’n toir e
droch sgeul dhachaidh air fhein.” Tha sluagh
an latha 'n diugh a’ cheart cho fad’ air an ais anng
an ni so’s a bha 'n sluagh ’s an dm a dh’ fhalbh.

Ma bhios maor, no baillidh, no fear sam bith

eile a tha ann an rud-eiginn de dh’ ughdarras ag
iarraidh a bhith air Bord na sgoile, no ann an
Combhairle na Sgireachd, no ann an dreuchd sam
hith eile a bhuineas do ghnothaichean na beatha ta
lathair, faodar a bhith cinnteach gu’n toir &ir-
eamh mhor dbhe’n t-sluagh dhaibh a h-uile cuid-

MAC-TALLA

eachadh a’s wrrainn daibh, co dhinbh a bhios iad
freagarrach air con na h-obrach a tha iad &’ gabh-
ail os laimh no nach bi. Tha jad ’ga dbeanamh
s0 air ghaol buannachd aimsireil fhaotainn dhaibh
fhein. Agus gus an fhlrinn innseadh gu saor,
soilleir, ma bhios ministear no baillidh agiarraidh
fabhair sam bith air an t-sluagh, faodar a bhith
cinnteach gur e am baillidh a gheibh am fabhar
an toiseach, cha 'n ann a chionn gu ’m bheil e 'na
thear-dreuchd na’s fhearr na am ministear, ach a
chionn gu 'm faigh iad buannachd aimsireil air
saillibh a bhith air tacbh a’ bhaillidh,

So mar a thachair o chionn tri fichead bliadhna
an uair a bha am maor agas a theaghlach air an
cuireadh a dby’ ionnsuidh a h-uile banais a bha
anns an ditthaich,  Agus an vair o bha an nigh-
ean bu shinne aig a’ mhaor a’ dol a phisadh
bha gacli aon a thug cuireadh dhaibh gu banais
an duil gu ‘m faigheadh iad fhein caireadh gus a
dhol ga banais nighean a’ mhbhaoir. Ach cha
mhor dhiubh a thuair cuireadh.

O nach robh bansais nighean &’ mhaoir ann an
iomadh doigh ach coltach ris na bainnsean eile a
bha anus an dathaich, cha ruigear a leas a’ bheag
a radh mu deidhinn.  Annps an am, cha b ann
oirre & bha slaagh na dithehadh a’ broidhinn ach
air &’ bhanais-mhagaidh.

Latha no dha roimh 'n bhanais choinnich air-
eamh bheag dhe na gillean Oga nach d' fhuair
cuireadh thun na bainnse, agus rinn iad suas
eatorra fhein gu'n deanadh iad “banais-mhag-
aidh.” Leig iad gu bog balbh fios air feadh nam
bailtean ciod a bha ’‘nam beachd a dheanamb,
agus shuidbich iad gu 'n cruinnicheadh iad air an
raonaidh a bha air beulaobh taigh a’ mbaoir.
Ach gus an tuilleadh dragh agus mi-thoifeachadh
a chur air muinntiv &’ mhaoir, chum gach aon aig
an robh fios aiv mar a bha gnothaichean gus a
bhith an diomhaireachd c¢ho math ’s nach cual’
aon chuid am maor no a chiirdean guth no iom-
radh air a’ chuis.

Aunns an am anns an robh sgicbadh na bainnse,
agus na cairdean a fhuair cuireadh ’an suidhe
aig a' chuirin shoghmhoir a chaidh a dheasach-
adh dhaibh, aguy iad gusubhach, sunndach, eridh-
eil ag itheadh s ag 0l 's a' comhradh gu cairdeil
‘nam measg fhein mai bu ghnath do chuideachd
dhe'n t-seorsa boith, chualas iolach ard, agus ceol
fonnmhor na piobadh am muigh air an raonaidh,
Sheall na bha ‘nan suidhe aig bord na bainnse air
a chéile le aghaidhean air nach robh coltas aoidh-
eil sam bith. Thuig iad anns a’ mhionaid gu’n
robh a’ “bhanais-mhagaidh” air a bonn am muigh
air an raonaidh, agus ghabb iad amhras anns &
mhionaid gu 'm faodadh ga ’'m biodh, mar is
minie a thachair, tuasaid gu leor eadar na dacine
do’n d’ thug am msor cuireadh, agus na dacine
a bha am muigh air an raonaidh aig o’ “bhanais-
mhagaidh.”

Cha do thuig am maor agus a theaghlach gu ro
mhath aig an &m ciod bu ehiall do 'n cheol s do'n
dannsa ’s do 'n ard-iolaich a bha am muigh air an
raonaidh ; oir cha robh iad tine fhada anns an
duthaich, agus cha do thachair gu 'n robh “ban-
aig-mhagaidh” anns an duthaich o'n a thainig iad
innte. Ach bha iomadh neach aig a’ bhord a
thuig gle mhath ciod a b’ aobhar gu’n robh a
leithid de chruinneachadh sluaigh am muigh.
Cha do leig iad dad orra ged a bha 'n gnothach a
bh’ ann a’ eur dragh gu lebr orra.

A reir a’ chleachdaidh & bha 'dol anns an am,
bha aig a’ pheats caglais o dheanadh am pbsadh
ri suidhe aig ceann Lord na bainnse mar “‘wachd-
aran na cuirme,” gus riaghailt a chumail air an

t-sluagh, DBha fhios aigesan gle mhath ciod bu
chiall do 'n obair a bha am muigh air an raonaidh;
oir bha e 'na sheann duine, agus bha e moran
bhliadhnachan anns an dite. An uair a thug e
an aire gu 'n robh na dacine a bh’ ann an taigh
na bainnse a’ fas corrach ’nan inntinn thug e
comhairle orra gu 'n suim sam bith a chur anns
an iorghaill a bha ’muigh air an racnaidh. Thuirt
e riutha nach robh anns a’ chuideachd ach baoth-
airean de dhaoine dga gun mhodh, gun smachd a
bha mi-theilichte a chionn nach d’ fhuair iad cuir-
eadh thun na bainnse, agus gu ’m b’ fhearr do na
h-uile duine leigeadh leotha a bhith ’eur nam both
dhiubh am muigh air a’ chnoc gus am biodh iad
seachd sgith. Ach ged a ghabh iad a chomhairle
fhad ’s a bha e anns a’ chuideachd, cha bu luaithe
db’ fhalbh e na thdisich na b’ ann an taigh na
bainnse ri fis gle chorrach ’nan inntinn.  Bha ’n
cedl 's an dannsa ’s a’ ghlaodhaich a bha aig a
mahor-chuideachd a bh’ air an raonaidh ‘g am bros-
nachadh gudroch nadar. A bharrachd air so,
bha 'n deoch laidir tuilleadh is pailt; oir chuir am
maor roimhe, an uair a thuig e mar a bha chisean,
gu’n tugadh e dhaibh na dheanadh gu math
cridheil ind. Bha e 'n duil gu 'n tugadh e air na
bh’ anns an taigh, le pailteas dhe’n deoch laidiv a
thoirt dhaibh, gu 'n dol a c¢hur dragh sam bith air
na daoine aotrom, amaideach a bha air an raon-
aidh. Ach an aite an aimhreit a bha air thuar
eirigh a bhathadh leis an deoch laidir, mar a bha
e an duil, is ann a bha e 'g a beothachadh.

Ma bha ’n deoch laidir pailt ann an taigh &’
mhaoiv an oidhel’ ud, bha i a’ cheart cho pailt aig
an fheadhainn a bh’ air an racnaidh, Agus o
nach robh iad a' gabbail bidh, chaidh na bha iad

ag 0! cho mbr 'nan cinn ’s gu 'n robh iad an impis

a bhith air mhearainn leis a’ mhisg.

Ach cha b’e na dh’ 6liad a thoz an aimlreit air
a’ chicann mu dheireadh ach an co-fhaireachadh
bha eadar cuid dhe na bha ann an  taigh na
bainnse agus an fheadhainn a bha ’deanamh na
“bhanais-mhagaidh.” Mu 'n robh a’ “bhanais-
mhagaidh” da uair an uaircadair aig cedl s aig
dannsa, is gann ga 'n robh duine 6g dhe na bha
ann an taigh na bainnse nach deachaidh gu bog,
balbhh am mach as an taigh thun na “banais-
mbagaidh.” B’ fhearr leotha gu mor a bhith
anns &’ chuideachd aotrom, bhaoth a bha ’cluich
’s a’ gabhail &’ chaoich air an raonaidh na bhith
anns an taigh anns an robh a’ chuirm agus na
h-uaislean beaga a fhuair cuireadh thun na
bainnse.

Gu sgeula goirid a dheanamh dheth, is ¢ thain-
ig asa’ chuis air o’ cheann mu dheireadh gu’n
deachaidh trivir no ceathrar dhe na daoine aig an
robh meas mor air o’ mhaor am mach, agus iad
air fas tuilleadh is blath le uisgebeatha, gu smachd
& chur air an fheadhainn a bl air an raonaidh.
Ach cha ghabhadh iad smachd wapa. Ann an
tiotadh bha aireamh dhiubh ann an uignean a
chéile mar gu ’'m biodh na coin’s na cait. Cha
robh ciall no reusan ann an aon seach zon dhiubh
agus mu ‘n d' fthuaradh sith a chur orra bha’n
direamh bu mho dhiubh agus am fuil g talamh,
Bha Tearlach ruadh—fear na bainpse-—air a
ghearradh s air & bhruthadh cho mor ’s gur gann
a dh’ aithnicheadh duine e.

Is minic a thainig math as an ole,  Agus ged a
bha banais Thearlaich ruaidh ainmeil gn ledr air
shaillibh na tuasaid agus na h-iorghaill a thog o’
“bhanais-mhagaidh,” rinn an t-Uachdaran lagh,
an uair a chual’ e mar a thachair, gu’n rachadh
cain throm a leagadh air na l-uile a thogadh
tuasaid dhe 'n t-seorsa rithist. Chuireadh mar so



crloch air a’ chleachdadh shuarach ud a thogail
eadar theaghlaichiean, agus eadhoin ecadar chaird-
ean. Agus bha’n t-am ann. :

Ged a tha iomadh gnothach gorach mi-riagh-
ailteach o’ tachairt ‘nar measg-ne, agus ged a bhios
sinn gu trie a’ smaointean gu ‘m bheil ctisean na
’s miosa ‘nar latha fhein na bha iad ’san aimsir a
dh’ fhalbh, bu choir dhuinn a chuimhneachadh
ga’m bheil doighean agus beachdan an t-sluaigh
an diugh na ’s fhearr na bha iad riamh roimhe.

(£1 leantuinn.)

Sgeule:chdanw Arabianach.

Ganem,

CATE. IX,

GED a chuir na dhaoine a chuir Sinebi air
falbh gus Alcolomb agus a mathair fhuad-

ach am mach a Damascus ann

an tomhas an
t-ordugh a fhuair ind an gniomh, cha robh iad
cho deas gus gach ni a dheanamh mar a dh’ ord-
Alraschid
Thug iad airgiod do na mnathan truagha gus

aich Haroun 'sa. bha Sinebi fhein.
biadh a cheannach, agus thug iad dhaibh poca an
te gus am biadh a ghinlan.

Anns an t-suidheachadh thruagh so thainig iad
a’ bhaile
mu ‘n timchioll, agus ged a bha iad ann an suidh-
truagh, db’ aithnich jad gu 'm bu
bhoirionnaich iad a bha aon uair ann an suidh-
Agus dh’ fheovaich iad
dhiubh ¢’ar son a bha iad a’ siubhal troimh 'n
duthaich am freasdal leine de dhroch aodach. An
aite freagairt a thoirt do 'n cheisd a chuireadh
orra, is ann a thoisich iad ri caoineadh. Thug so
air sluagh »’ bhaile gu 'n robh am barrachd iogh-

gu baile beag, Chruinnich mnathan
eachadh

eachadh cothromach.

naidh orra, agus gu 'n do ghabh iad am barrachd-

truais dhiubh. Db’ innis mathair Ghanem dhaibh
a h-uile car mar a thachair dhi fhein agus dh’ a
nighinn.
bhaile, agus dh’ fheuch iad ri comhfhurtachd a
thoirt dhaibh. Nochd iad dhaibh a h-uile comh-
fhiurtachd is caocimhneas a b’ urrainn daibh.
Thug iad dhiubh na leintean a bha umpa agus
thug iad dhaibh leintean is brogan is aodach
cuim, agus comhdach einn cho math ’s a b’ aca.

Chuir so doilghios mor air mnathan a’

Thug Alecolomb agus a mathair moran taing do
na mnathan a bha cho fior chaoimhneil riutha,
agus dh’ fhalbh iad as &’ bhaile, agus ghabh iad
an rathad bu ghiorra gus a dhol do Alepo.
uair a thigeadh an oidhche bhiodh iad a’ dol do
na h-eaglaisean, far am biodh iad a’ cur seachad
na h-oidhche ‘nan sineadh air an lar-bhrat, nam
biodh e ann, ar neo air an urlar lom.  Agus air
uairibh bhiodh iad 2’ cur seachad na h-oidhche
anns na h-aon taighean ri lnchd turuis eile. Cha
robh dad de chion bidh orra, oir thachair dhaibh
a bhith gu tric ann an aiteachan anns am biodh
daoine bochda a bhiodh a’ siubhal troimh 'n duth
aich &’ faotainn bidh dhe gach seorsa an nasg-
aidh.

Mu dheireadh thainig ind gu Alepo. Ach cha
'n fhanadh iad ann. Ghabhiad air an aghart gus
an d’ rainig iad amhainn Xuphrates. Chaidh iad
tarsuinn na h-aimhne gu ruige Mesopotamia, agus
as a sin ghabh iad air an aghart gus an d’ rainig
iad Mosoul. Agus as an sin, a dh’ aindeoin gach
uidil is sgios a dh’ fhuiling iad, ghabh iad air an
aghart gu ruige Bagdad. B’ ann do ’n aite so a
chuir iad rompa a dhol an uair a dh’ fhalbh iad a
Damascus o'n a bha dochas aca gu 'm faigheadh
ged nach robh e coltach
au 'n smaoinicheadh iad gu ’m biedh ¢ anns a’

iad Ganem ann,

An’

bhaile anns an robh an righ a’ fuireach. Ach bha
dochas aca gu 'n tachradh e riutha anns o’ bhaile

A dlY aindeoin
gach mi-fhortain a bha ‘tachaivt viatha, bha iad o’
Bhiodh
iad an comhnuidh a’ bruidhinn air agus a’ feorach

do bhrigh gu'm b'e so am miann.

sior fhas na bu mhindhaile air Ganem.
m’ a dheidhinn dhe gach neach a thachradh rio-
tha.
mathair far am bheil iad, agus bheir sinn iomradh

Ach fagaidh sinn a nis Alcolomb agus a

air Fetnah. :
Bha i anns &’ phriosan dhorcha riamh o’n lath:
dhealaich i fhein is Ganem. Ach ged a bha’m
priosan gle neo-thlachdmbor leatha, cha robh e
‘cur @ leith uiread de dhoeilghics oirre ’s a bha ua
smaointeanan a bha ’g eiridh suas 'na eridhe a
thaobh Ghanem, agus gach mifhortan a bha i

cinnteach a thainig 'na rathad. Agus o nach
robh fhios aice ciod a thachair dha, bha ’cridhe
gu bristeach leis a’ bhron. DBha i ’g a chaoidh

gun fhois gun tamh.

Bha e mar chleachdadh aig an righ a bhith gu
tric &’ falbh air an vidhche mu 'n cuairt na luch-
airt feuch ciod a chitheadh no chluinneadh e; oir
bha e 'na dhuine cho farraideach ’s a bha air an
t-saoghal. Agus ba tric a thachair dha fios thaot-
ainn air an doigh so air iomadh rud » bhiodh o’
tachairt anns an luchairt air nach fhaighesdh e
fios air dhoigh sam bith eile. Air aon de na
h-oidhcheachan so thachair dha a dhol seachad air
a’ phriosan dhoreha. Ar leis gu’n cual’ e cuid-
eiginn a’ bruidhinn, agus sheas e, agus an sin
thug e ceum na bu dluithe do dhorus &’ phriosan
feuch diod a chluinneadh e. Chual’ e math gu
leor na briathran so a bha Fetnah o
agus a smaointeanan, mar bu ghnath leotha, suidh-
ichte air Ganem. ¢Oh Ghanem, a Ghanem
fhortanaich! C’ ait’ am

labhairt,
b}

mhi-

bheil thu aig an am

so? Co’n taobh a threoraich an crunaidh fhortan
thu? Ochan! is mise a dh’ fhag cho truagh
thu! C'ar son nach do leig thu leam bas-

achadh gu truagh an tiodhlacadh beo na aite
mo bheatha shabhaladh dhomh?
ri innseadh an duais a fhuair thu air son gach

Nach muladach
curam is urram & nochd thu dhomhsa! Tha cean-
nard nan creidmheach ’g ad gheur-leanmhuinn an
aite duais a thoirt dhut. Agus a chionn gu’n
do ghluais thu thufhein gu measail modhail,
moralta do mo thacbh-sa, thugadh uvat do chuid
de 'n t-saoghal, agus b’ eiginn dhut fhein teich-
eadh le do bheatha. Oh ’righ, a righ chruaidh-
chridhich, ciod a their thu gus do leithsgeul a
ghabhail an uair a sheasas tu comhladh ri Ganem
aig cathair an Ard-bhreitheamh, agus a dh’ innseas
Cha
dean an cumhachd mor a th’ agad an drasta, agus

na h-ainglean an fhirinn na do lathair?
o

a tha ’toirt air sluagh an t-saoghail a bhith crioth-
nachadh romhad, do chumail an unair ud o dhit-
eadh agus o pheanas air son gach foirneart agus

eucoir a rinn thu.”’

Cha dubhairt Fetnah an corr; oir chuir a deoir
agus a h-osnaichean stad air a cainnt.

Bu leor na briathran so a chual’ an righ gus
toirt air toiseachadh ri smaointean air mar a rinn
e. Thuig e gu math, ma bha na chual’ e fior, gun
’n robh Fetnah neo-chiontach, agus gu’n robh e
fhein tuilleadh is grad an wair a thug e ordugh
dioghaltas trom a dheanamh air Ganem agus air
a luchd-daimh. O’n a bha toil aige fios cinnteach
fhaotainn mu dheidhinn gnothaich a bhuineadh
do riaghladh ceart agus cothromach—agus bha ¢
a’ creidsinn nach robh righ sam bith a’ riaghladh
cho ceart agus cho cothromach ris fhein—ghrad
thill e steach d’ a sheomar fhein, agus anns a’
mhionaid thug ¢ ordugh do IMhesrour a dhol do’n

phriosan dhercha, ngus Fetnah a thoirt d’ a ionn-
suidh.

Ar uvair a fhoo's Mesrour an t-ordugh so, thuig
e air an doigh an-; an do labhair an righ gu’n
robh e gus math: zas a thoirt dbhi, agus gus a
: Thug so toil-
eachadh mor dl', oir bha meas mor aige air Fet-

gabhail a vithist z' a ionnsuidh.

2
nah, agus bha < ilghios mof air a chionn i bhith
ann am priosar.  Agus wime sin air dha greasad
do 'n phriosar thuirt e rithe, agus coltas aoidheil
air, “A bhai: .ighearna, lean

mise, ma’s e do
till thu tuilleadh

aig ceannard nan

'n dochas nach
Tha toil
creidmheacl: bruidhinn riut,

thoil e; tha !
do 'n phrios: so.
agus tha sin ’na
chomharrac’s math leam.”

Lean Telnah Mesrour as 2’ phriosan a steach
do sheoma: an righ. Teig i ifhein ’na sineadh
air a bhealaobh, agus i 'sileadh nan deur gu
frasach.

Cha & iarr an righ oirre eirigh, ach thuirt e,
‘cur
Co am fear

a tha =-n an staid thruaigh, a dh’ aindeoin gach

“Fhetnah, tha mi ‘tuigsion gu 'm bheil thu
foirneart agus eucoir as mo leith-sa.

Innis
Tha fhios agad gu’m
bheil i gu nadarra caoimhneil truacanta, agus

tlach:! <zus meas a bh’' aige dhiomsa?
dhomhb gu sacr soilleir,

gur e mo thlachd ceartas a dheanamh.”

Thuig Fetnah gu soilleir 0 na briathran so gu
'n cual’ an righ na thubhairt i; agus o'n a bha
toil aice an cothrom math so a ghabhail gus a
dhearbhadh gu ’'n robh Ganem mneo-chiontach,
thuirt i, “A cheannaird nam fior chreidmheach,
ma labhair mi briathran sam bith nach do chord
ri bhur morachd, tha mi ’‘guidhe gu h-umhail
oirbh gu 'n toir sibh dhomh mathanas, Ach is
e Ganem, am mac mi-fhortanach aig Abou Aidh-
ouh, marsanta a Damascus, an duine neo-chion-
tach, truagh mu’m bheil sibh ag iarraidh fiosrach-
adh. Is esan a shobhail mi gu tearuinte o gach
Feumaidh mi aideachadh gu
'n robh ’chuis coltach, gu ’n robh ‘na bheachd, o'n
cheud shealladh a chunnaic e dhiom, e-thein a

cunnart ‘na thaigh.

thoirt seachad gu buileach dhomh, agus gu ’n
robh e ’smaoineachadh gu 'n tugainn-sa mo lamh
agus mo chridhe dha. Thuig mi so o ’n doigh
anns an robh e cho deas gus a h-uile toileachadh
a thoirt dhomh, agus gach frithealadh air an sacil-
eadh ¢ am biodh feum agam. Ach cho luath’s a
chual’ e gu bu leibhse mi, thuirt e, “A bhain-
tighearna, an ni a bhuineas do 'n mhaighstir,
tha e ar a thoirmeasg do 'n seirbhiseach.” O'n
mhionaid ud chum e ris na briathran a labhair e,
agus ghluais e e-fhein cho iomchuidh ’s a b’ urr-
ainn a bhith. Ach air a shon sin, a cheannaird
nam fior chreidmheach, tha lan fhios agaibh gu 'n
d’ fheuch sibh anabarrach cruaidh ris, agus feum-
aidh sibh eunntas a thoirt seachad air a shon aig
cathair breitheanais Dhe. ”

Cha robh diumbadh sam bith aig an righ air
Fetnah a chionn cho saor ’s a db’ innis i a h-inn-
tinn dha. “Ach am faod mi earbsa a chur anns
a’ bharantas a thug thu dhomh air deadh bheus
Ghanem ¥’ ars’ an righ.

“Faodaidh gu dearbh,” arsa Fetnah. ¢“Cha
chumainn an fhirinn an cleith oirbh air son an
t-saoghail. Agus mar dhearbhadh dhuibh gu ’'m
bheil mi ag innseadh na firinn, feumaidh mi aid-
eachadh a dheanamh dhuibh, agus faodaidh e
bhith nach cord e ribh. Ach tha mi roimh laimh
ag iarraidh mathanais air bhur morachd.”

“Labhair, a nighean,” arsa Haroun Alraschid,
“tha mi ’toirt mathanais dhut air chumhnanta
nach cum thu rud sam bith an cleith orm.”

(Awr a leantuwinn air taobh 818),

Cuirear am paipear gu luchd-gabhail ann an
Breatunn, an New Zoalaad, s an duthchannan
cein eile air son 1.52 neo 6g. 3d. ’sa bhliadhna.
Tha, 'phris rl bhi air a phaigheadh tolscach na
bliadhna. i

Biodh gach litir us eile air a seoladh gu

PUBLISHERS MAC-TALLA,

Sydney, Cape Breton.

DI-HAOINE, APRIL 12, 1901.

Tua dbigheannan Uilleim, Tompaire
na Gearmailt, aig an am so a' cur
iomguin air a chuid iochdaran fein, ’s
air muinntir na Roinn-Ebrpa air fad.
Tha e ’deanamh ’s ag radh iomadh ni
nach eil 2’ nochdadh moran tuigse,
agus tha fathunn a dol mu’n cuairt
gur e ’s coireach ri sin gu bheil e air
a dhol ear air aimhreit ’na inntinn.
Tha e 'na dhuine an-thoiseil, a tha gle
throm air féin ann an obair, agus
cha 'n eil e ach ann an droch shliinte
moran dhe 'n tine. Tha na nithean
sin, a reir an tseanachais, an deigh
inntinn a lagachadh ’sa chur beagan
troimhe-chéile. Tha dbchas aig daoine
nach eil an seanachas sin fior; ach
feumar aideachadh gu bheil tomhas
mor de choltas na firinn air.

o5

THA ceannairc eile air bristeadh a
mach ann an Sina. Ann am mor-
roinnean Mongolia agus Shen Si tha
mu aona mile deug saighdear, fo
cheannardachd an t-Seanalair Tung
Fu Sian, a’ cur rompa an teaghlach
rioghail agus an riaghladh a chur 4
drenchd, Thatar a’ deanamh a mach
gu bheil Jamh aig Prionnsa Tuan anns
a’ ghnothuch, ged nach eil efdin air
lom fhathast. Tha a’ chuid sin de na
Sineich a ghabhas orra fein labhairt,
ag amhare air a cheannaire so mar ni
mi-fhortanach, a chuireas call mor air
an duthaich. Ach cha’n eil teachd-
airean nan rioghachdan Ebrpach ro-
chiiramach mu ’n chiis idiv. Tha iad
dhe ’'n bharail na’'n robh an teaghlach
rioghail as an rathad, gum biodh e gu
math na W fhurasda dhaibhsan clis-
ean a réiteachadh na tha e aig an
am so.

o

Taa Tapan a’ dol ’na cabhaig a
thaobh mar a tha Ruisia ag obrach-
adh ann an Sina. Tha i a’ tuigsinn
gu math gur e tha famear do Ruisia,
ma s urrainn dhi a dheanamh, uachd.
aranachd fhaotainn dhi fein air a
mhor chuid de Shina, agus ma theid
sin leatha nach bi aig Tapan ’s aig na
duthchannan eile tha faisg air Sina
ach an droch cheartas. Tha Tapan,
uime sin, air son a casg mu ’'n teid i
tuilleadh us fad air adhart. Chuir i
teachdaireachd gu 8t Petersburg o
chionn ghoirid, agus cha d’ fhuair i

fios-freagairt a thaitinn rithe. Tha
i nise 'n deigh teachdaireachd eile
chur db’ an aite cheudna, agus mur
faigh i fios-freagairt a chordas rithe,
tha i’bagairt trioblaid a dheanambh.
A reir coltais tha i faicinn gu bheil
aice ri a cbirichean féin a sheasamh
an aghaidh Ruisia vair no uair-eigin,
agus gur ann mar is luaithe ni i sin
a's fhearr.
cuideachd a’ smaoineachadh gu bheil 1
fhaot-
ainn o rioghachdah eile aig an am so

Cha ’n eil fhios nach eil 1

'

na ’s cinntiche & cuideachadh
na bhitheadh i beagan bhliadhnaich-
ean an deigh so.

o

TrA luchd-diveamh an t-sluaigh o’
toiseachadh air an obair, agus cha’n
fhada gus an taghail fear dhiubh air
Tha

direamh mhor cheistean aca rvi chur.

gach teaghlach ’san duthaich.
Faodaidh ecuid a bhi smaoineachadh
gur ceistean gun theum cuid dhiubh,
ach tha iad uile airidh air freagairt.
Tha moran fiosrachaidh a dhith air
daoine thaobh na duthcha agus an
t-sluaigh nach gabh factainn ma
chumas cuid air ais pairt de 'n fhios-
rachadh a tha ‘nan comas féin a thoirt
'S i a’ chomhairle bheirea-
ar luchd-leughaidh
fhreagairt gach ceist a chuirear
gu firinneach, soilleir, ged a b’e aon
de na ceistean sin—% Am bheil thu

seachad.
maid air iad a

orra

" paigheadh a MuAcTaLLA%”

o2

TaA na Breatunnaich a sior chosn-
adh ann an Africa mu Dheas. Cha’n
eil de neart aig na Boerich na chuireas
&’ bheag de thilleadh air arm tuilleadh,
agus faodar a bhi ’g amhare ~a' mach
air son crioch na cobmhstri an uine
ghearr. Tha DeWet fhathast a’ seas-
amh a mach, ach tha a luchd-lean-
mhuinn a fas na ’s gainne gach latha ;
tha moran dhiubh ’ga fhagail sa toirt
an dachaidhean orra. Chaidh Pieters-
burg—am baile robh an
“riaghladh” Boerach a tuineachadh
on chaill iad Preftoria—a ghlacadh
air an t-seachdain s'a chaidh. A
bharrachd air am baile so a bhi na
cheanna-bhaile aca,’s ann a tha an

rathad-iaruinn a tha ruith troimh ’n
duthaich a criochnachadh, agus tha a
ghlacadh &’ cor an rathaid sin gu
h-iomlan an lamhan nam Breatunnach,

anns an

Bais.

Ann an Gisla, Winslow, faisg air Milan,
an Cuebec, air an treas latha deng che’n
Mhart, Coinneach Domhnullach, tri fich-
ead us ceithir bliadhna deug a dh’ aois,

Air taobh an Tar Loch Ainslie, (. B., air
an darna latha deug dhe 'n Mhart, Doun-
achadh Mac Aonghais, ceithir fichead us
tri bliadhna dh’ aocis. Rugadh e ann an
Lochabar, an Alba, ’sa bhliadhna 1818,
agus nuair a bha e naodh bliadhna db’
aois, bhdim% a pharantan do Cheap Breat-
unn, agus shuidhich iad far an vobh esan
gu am a bhiais. Bha e ’'na eildear de’n
Eaglais Chleirich an coithional Loch Ain-
slie o chionn aireamh mhor bhliadhnaich-
ean, agus bidh fior ionndrain air. Dh’ fhag
e bantumch tritir mhac agus coignear mcrh
can. Bha e ro-mheasail anns a choimh-
earsnachd, agus bha gin air a nochdadh leis
a chomhlan mor sluaigh a lean an gitilan
dh’ ionnsuidh an dite ’s am bheil e nise 'na
chadal deireannach a’ feitheamh i tromp-
aid na h-aiseiridh.

« ANABARRACH.

Cot-Uachdair air $5.25.

Tha Cotaichean-uachdair air an creic an stor-
aichean eile air pris moran na’s airde na so,
nach eil faisg cho math ris, ann an aodach
no ann an deanamh.

COTAICHEAN A’S FHEARR
AIR PRISEAN EILE.
%35 75, $7.50, $8.00, $12.00
. AN STOR_&

Hneson, Towmsent & Go.

j air Sraid Shearlot.

Am Policy

a tha cordadh gu math ris gach seorsa dhaoine tha 'n
Canada—am policy a tha air a sgriobhadh leis a

Confederation
L.ife Associatior.

Is e so am Policy anns am bheil tearuinteachd. Cha ’n
eil cumhachan teagmhach sam bith ann. Cha’n eil ann
ach gealltanas paigheadh. Sgriobh gu ar luchd-gnothuich
air son tuilleadh fiosrachaidh.

Earras $8,000,000. Urrasachadh an Greim $33,000,000,

Luchd=gnothuich an Ceap
Breatunn:
TAIN MAC NEILL, Sidni.

A. W, WOODILL, %
J. W. EDWARDS, Glace Bay.

I, W, GREEN, Halifax,

Manager anns na
Roinnean lochdrach.

THE =

N ova Swﬁa Fumishmg Qo,,

=IMITED.

A chuideachd a’s motha tha 'n Canada
air son deanamh us ereic . . ... ... ..

AIRNEIS -TAIGHE °S BRAIT - URLAIR.

THA STOC MOR DAONNAN AGAINN AIR LAIMH
'WAR TAIGH-CEANNACHD ATIR

Sraid Shearlot, - - - Sidni.

Tha sinn a’ creic gach seors’ innsridh air an cuirear feum am broinn taighe.
Tha ar prisean ceart. Taghail againn.

¢« Ceannaich o’n Chuideachd a’s Motha, s caomhain 1’ airgead.’”’

AME‘EERST BOOT & SHOE Mig. Co.,

Amherst, N. S.

A Chuideachd Ghriasachd a’s [lotha tha ’s na
Roinnezan Iseal.

Tha ar Brogan, agus gach seorsa caﬁent a tha sinn a deanamh, an deigh ainm
mor fhaotainn,

Tha Mr. D. T.
Breatunn ’s taobh an ear Nobha Scotia, uair ’san raidhe.
tha sinn a’ cumail aig 153 Granville Street.

Domhnullach, a Stellarton, a’ cur cuairt os ar leth air Ceap
Amn am baile Halifacs



Naigheachdan.

Chaidh fear Ioseph Wood, saor
soithich, a mharbhadh ann am Parrs-
boro Di-mairt §'a chaidh le tuiteam
bhar clar-uachdair soithich a thatar o’
togail arns a phort sin.

"8 1 bhreth a thugadh ann an cas a’
Chuimeinich, gu bheil e air a chur fo
urras gu 'n seas e aig a' Chuirt Mhoir
air a mhios §'a tighinn ma chuirear sin
mar fhiachaibh air. Cha ’n eil an
t-urras  ach aotrom—$600.00—agus
tha e air a roinn eadar e-fhein agus
dithis eile : e-fein $300, agus an dith-
is eile $150 am fear.

Tha na Staidean, airson a eriochan
a mheudachadh, a’ feuchainn ri dha
mo tri dh’ eileanan beaga anns na
h-Innsean an Tar a cheannach o Den-
mare. Tha Denmarc dedbnach an ereic
ach air chumhachan nach eil na Staid-
ean dednach a ghabhail, agus tha
riaghladh nan Staidean &’ fis feargach
mu'n chtis: ’Se ’s docha, co-dhig,
gu 'n tig iad gu cordadh mu 'n ruith
moran tine.

Tha an seana chonsachadh a thaobh
ruith nan carbadandarruinn air tdis-
eachadh a rithist eadar bailtean Shid-
ni agus Shidni Tuath. ‘¥ e bonn na
cdmhstri an earbad a bhi ruith a mach
'sa stigh 4 Sidni Tuath, ’s mar sin a’
cur maille air Sidni. Tha Mr. Blair,
co-dhiu, a’ gealltuinn na carbadan a
ruith air an t-samhradh so air dhoigh a
bheir 1an riarachadh do whuinntir an
da bhaile. Tha sinn an dochas gu 'm
bi e 'na chomas a ghealladh a choi-
lionadh.

Chaidh an soitheach-smuiide bu
mhotha chaidh a thogail riamh a chur
air sal ann am Belfast, an HEirinn,
Dior-dacin s'a chaidh. Se ’s ainm
db’i an Celtic, agus tha i gu bhi ruith
air an Atlantiec. Giulainidh’ i %,859
de luchd-turuis, agus luchd 3,600
tunna na’s motha na an QOceaniec, an
goitheach bu mhotha bha air cuan
roimhe so. Bidh 335 de sgioba oirre.
B’ ainmeil an Great Fastern ‘na latha
féin, ach cha robh i ach gle bheag an
coimeas ris an t-soitheach fir so.

Chaidh luchd-riaghlaidh Halifacs
gu dragh mor air an earrach so a
feuchainn ri lagh tr fhaotainn a
thaobh creic deoch laidir anns a’
bhaile sin. Anns a bAéll a rinn iad a
dhealbh bha moran nithean a tha mi-
laghail a reir an lagha th’ aca 'n
drasda, ri bhi air an deanamh laghail,
agus bha gnothuichean gu bhi gu
math aotvom air luchd nan taighean-
oil.  Ach 'nuair a rainig am bill so
tigh na parlamaid, cha d' fhuair e
aoidheachd sam bith. Chaidh a thilg

eadh a mach gun duine thogail guth -

air a thaobh. Bha iad ag amharc aiv
mar cheam air ais.

Bha sabaid gu bhi ann an Glace
Bay oidhche Di-ciaduin eadar Scott
agus Martell, dithis dhaoine tha lean-
tuinn na ceairde rinn Iain L. Sullivan
cho ainmeil na latha féin. Bhatar ag
innse dhaibh gu’'n cuirte stad orra leis
an lagh, azh bha iadsan a cur rompa
dhol air adhart, lagh ann no as. Ach
Di-ciaduin chaidh an glacadh ’s an
ceangal ris an t-sith gu ceann bliadh-
na, agus chuir sin stad air an t-sabaid
gu buileach. Tha am Baillidh Burch-
ell, agus comhairle a bhail’ fir ri 'm

- moladh air son cho seasmhach 'sa bha
ind anns &’ chliis. Bhiodh e na ni
maslach a leithid a leigel air adhart
ann an Ceap Breatunn.

MAC-TALLA

Tha pris a’ ghuail chruaidh air isl-
cachadh anns na Staidean leth-dolair
an tunna. Tha e nise creic o choig
dolair gu coig gu leth, na prisean air
an robhas gu chreic toiseach a gheamh-
raidh ‘nuair a bha na meinnean nan
tamh.

Tha tuiltean mora aca ann an Maine
air an t-seachdain so: an sneachd ag
aiteabh anns na beanntan, agus an
t-uisge tha tigh'nn uvaithe ag at nan
aibhnichean. Tha an deigh a’ brist-
eadh air na h-aibhnichean, agus tha
moran dhrochaidean air an sguabadh
air falbh leatha.

Chaidh an stor aig D. J. Moireas-
tan, air an Abhainn a Tuath, a losg-
adh, o chionn ghoirid, leis gach bathar
agus ni eile bba innte. Cha robh
urrasachadh aona chuid air an stor no
air a bhathar, agus tha an call mu
mhile dolair. Cha ’n eil fhios ciamar
a thoisich an teine.

Tha na bataichean a ruith an aiseig
eadar an da Shidni o chionn corr us
seachdain. Tha an t-side blath ach
anabarrach fiiuch, agus tha na sraid-
ean ’s na rdidean neo-chumanta bog.
Cha ’n eil teagamh nach eil lamh aig
an deigh mhoir anns an t-side, mar is
abhaist mu 'n am so dhe 'n bhliadhna.

Ann an Tadousae, an Cuebee, bha
bean Alasdair Terrlin, agus a coignear
chloinne air am bathadh air an Abh-
ainn Haguenay maduinn Dior-daocin
s'a chaidh. Bha an teaghlach a’ tigh-
inn & dite og ceann Saguenay far an
robh iad a’ cur seachad a gheamhraidh.
Chaidh am bawa anns an robh iad
thairis, agus cha d’ fhuair as le ’bhea-
tha ach Terrlin 'na aonar.

Tha Hiram Donkin, a bha 'na ard-
mhanager air na meinnean guail o
chionn &ivreamh bhliadhnaichean, an
deigh an dreuchd sin a leigeil dheth,
agus tha fear Christopher Shields 4
Virginia air & chur 'na aite. Bidh
moran duilich Mr. Donkin a bhi fag-
ail an aite. Bha e anabarrach meas-
ail aig na meéinneadairean ’s aig
muinntir eile. Tha e ’dol a div’ fhuir-
each ann am Montreal.

Cha'n eil e suidhichte fhathast
caite ‘'m bheilear ri toiseachadh air
togail shoithichean. A reir aon sgeul
bha Halifacs air a shonrachadh, agus a
reir sgeul eile s ann an Sidni a bhios
na h-obraichean air an cur suas. Tha
e gle choltach, co-dhiu, nach teid mor-
tine seachad gus am bi na h-obraichean
air an suidheachadh an ait-eigin anns
na Roinnean Tochdrach, agus ‘nuair a
bhitheas ni iad feum mor do 'n duth-
aich air fad, cha ’n ann a mhain do 'n
phort anns am bi iad. Mar sin faod-
ar leigeil leothasan a tha 'n ceann a
ghnothuich an t-aite s roghnaiche
leotha fein a thaghadh.

Tha sgeula muladach a’ tigh'nn as
an airde 'n ear a thaobh sgioba soith-
ich a dh’ fhalbh 4 Nobha Scotia s an
fhoghar ’da chaidh, ’sa bha air a brist-
eadh astar shia latha bho Mbanilla,
Bha Aireamh dhe'n sgioba air rath fad
da fhichead latha ’sa dha an deigh do
n t-soitheach bristeadh. An ceann
treis a dh’ tiine chaidh iad uile as an
rian leis an acras s leis a’ phadhadh,
agus thoisich iad air marbhadh ’s air
ithe cach a chéile. Bha da dhuine
dheug air an vith an toiseach, ach cha
d’ rainig tir bed ach an dithis, Suain-
each agus Spainnteach. Chaidh an
vath air tir leotha so faisg air Borneo,
agus chuireadh 4 sin iad air bord
soithich gu Singapore anns na h Inn-
sean. ;

Cha 'n eil sinn cruaidh ort|

=<[Uair a tha s a tairgse dbut
bbargan mar a leanas .

Larigans olla-chairte air $1.10—bha iad
roimhe so $1.75. Dongola Bals, le buinn
dhubailte, air $1.15—tha ceannaichean
eile faotainn $1.75 orra. Da phaidhir de
shocsaichean cloimhe air cairteal dolair,
agus am paidhir bhrog a’s fhearr a chuir
thu riamh air do dha chois $3.00. Tha sinn
a deanamh ar n-uile dhichioll air luach
t’ airgeid a thoirt dhut ann an caiseart,
agus theid sinn an urras air gach - paidhir
a chreiceas sinn.

H. H. Sutherland & Co.
Bathar Cruaidh « <

BATHAR CRUAIDH
Tha sinn a’ cumail (S'OITHEACH-COCAIREACHD
. ]PAINT agus OLLA
UIDHEAM SAOIRSNEACHD

Tha sinn a’ ereic air na prisean a’s isle.

SYDNEY HARDWARE Co.,

Telephone 228 Sydney Hotel Block.

Feb, 20, '01—1y»p

Kelly & Dodge,

Dealbhadairean.

o o e

gach seorsa : : :

Seomar Dhealbh os cionn Stor Aonghais Mhie Guaire

<] OBAIR MHATH AIR A DEANAMH AN |
““| EALAMHACHD AIR PRIS REUSANTA [~

Faic ar n=0Obair. Cordaidh i Riut.

So an t-am anns an coir dhut a bhi sealltainn
a mach air son

UIDHEAMAN TUATHANACHAIS

Thatar ag radh gur h-iad sin a
tha air an deanamh le cuideachd
MASSEVY-HARRIS
na h-uidheaman a’s fhearr.

Croinn Threabhaidh “Verity” aon each. Croinn Treabhaidh “Verity”
da each. Croinn Taobh bruthach aon eaech. Croinn
Taobh Bruthach da each.
Mar an ceudna

BAIN WAGGONS DHE GACH MEUD.

F. & J. MORLEY.
Agents.

Togalach Mhorley,
Sidni, C. B.







